
 
 
 
 
 
 

 
 

 
 
 
 
 
 
 
 
 
 
 
 
 
 

З А П И С Н И К 
од Сто осумдесет и втората (тематска) седница на Владата на Република Северна Македонија, 

одржана на 16 јуни 2026 година 
 
 
 
 
 
 
 
 
 
 
 
 
 
 
 
 
 

Скопје, јуни 2026 година 
 

 
 
 
 
 

З А П И С Н И К 
од Сто осумдесет и втората (тематска) седница на Владата на Република Северна Македонија, 

одржана на 16 јуни 2026 година 
 
Седницата започна во 14:35 часот. 
 



 
 
 
 

На седницата претседаваше Љупчо Димовски, заменик на претседателот на Владата на 
Република Северна Македонија за политички систем. 
 
На седницата присуствуваа Иван Стоилковиќ, заменик на претседателот на Владата на Република 
Северна Македонија и министер за односи меѓу заедниците и членовите на Владата Панче 
Тошковски, министер за внатрешни работи, Игор Филков, министер за правда, д-р Азир Алиу, 
министер за здравство, проф. д-р Весна Јаневска, министер за образование и наука, м-р Златко 
Перински, министер за локална самоуправа, Зоран Љутков, министер за култура и туризам, 
Муамед Хоџа, министер за животна средина и просторно планирање, Борко Ристовски, 
министер за спорт и д-р Шабан Салиу, министер без ресор, задолжен за интеграција и 
имплементација на Стратегијата за инклузија на Ромите 2022-2030, како и Игор Јанушев, 
генерален секретар на Владата на Република Северна Македонија. 
 
На седницата присуствуваа и Снежана Наџаковска и Ирена Јованова Поповска, претставници од 
Секретаријатот за законодавство. 
 
Покрај членовите на Владата на Република Северна Македонија, на седницата присуствуваа и 
Адмир Шабани, заменик на министерот за одбрана, д-р Викторија Трајков, заменик на 
министерот за европски прашања, проф. д-р Николче Јанкуловски, заменик на министерот за 
финансии, м-р Мирослав Лабудовиќ, заменик на министерот за енергетика, рударство и 
минерални суровини, Албрим Хоџа, заменик на министерот за земјоделство, шумарство и 
водостопанство, Ѓоко Велковски, заменик на министерот за социјална политика, демографија и 
млади и д-р Лазе Јаќимоски, заменик на министерот за јавна администрација. 
 
На седницата присуствуваше и Андреа Ѓошевска, претставник од Канцеларијата на 
претседателот на Владата на Република Северна Македонија и Венера Љатифи-Азизи, 
портпарол на Владата на Република Северна Македонија. 
 
Од седницата отсуствуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања, Александар Николоски, заменик на 
претседателот на Владата на Република Северна Македонија и министер за транспорт и 
членовите на Владата м-р Владо Мисајловски, министер за одбрана, д-р Тимчо Муцунски, 
министер за надворешни работи и надворешна трговија, м-р Гордана Димитриеска-Кочоска, 
министер за финансии, м-р Бесар Дурмиши, министер за економија и труд, м-р Сања 
Божиновска, министер за енергетика, рударство и минерални суровини, Цветан Трипуновски, 
министер за земјоделство, шумарство и водостопанство, Фатмир Лимани, министер за социјална 
политика, демографија и млади, м-р Стефан Андоновски, министер за дигитална 
трансформација и Горан Минчев, министер за јавна администрација. 
 

* 

*  * 
 

Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
1. Информација за степенот на реализација на проектите од Програмата за работа на Владата на 
Република Северна Македонија (2024-2028), за мај 2026 година 
 
2. Табеларни прегледи за постапување на институции, со прилози 



 
 
 
 

 
3. Кадровски прашања 
 
4. Прашања и предлози 
 

* 

* * 
 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја разгледа Информацијата за степенот на реализација на проектите од Програмата за 
работа на Владата на Република Северна Македонија (2024-2028), за мај 2026 година и ја усвои 
со следните заклучоци: 
 
1. Се укажува на Акционерско друштво за производство на електрична енергија, „Електрани на 
Северна Македонија“, во државна сопственост, Скопје, во рок од пет дена, до секретарот за јавни 
политики, координација и следење на програмата на Владата и на други стратешки планови, 
проекти и инвестиции поврзани со приоритетите на претседателот на Владата во Канцеларијата 
на претседателот на Владата на Република Северна Македонија, да достави Табеларен преглед 
за степенот на реализација на проектите од Програмата за работа на Владата (2024-2028), за мај 
2026 година и редовно да го почитува утврдениот рок за месечно известување.  
 
2. Се задолжува Министерството за енергетика, рударство и минерални суровини, во рок од 
седум дена, до секретарот за јавни политики, координација и следење на Програмата на Владата 
и на други стратешки планови, проекти и инвестиции поврзани со приоритетите на 
претседателот на Владата, во Канцеларијата на претседателот на Владата на Република Северна 
Македонија, да достави информација за планираните активности за продолжување на 
реализацијата на проектот „Складни платформи за природен гас“.  
 
3. Се задолжува Министерството за земјоделство, шумарство и водостопанство, при 
формулирање или воспоставување на бази на податоци или интегрирање на регистри од било 
каков тип, задолжително да вклучи член од Државниот завод за статистика, а во насока на 
соодветно унифицирано кодирање на податоците кои ќе се собираат, согласно одредбите од 
Законот за статистика.  
 
4. Се задолжува Министерството за земјоделство, шумарство и водостопанство, при реализација 
на проектот - Поврзување во единствен систем на министерството и останатите институции 
задолжени за спроведување на земјоделските политики преку предвидената подкомпонента од 
заемот на Светска банка, задолжително да вклучи претставник од Државниот завод за 
статистика, а во насока на соодветно унифицирано кодирање на податоците кои веќе се собрани 
и се дел од воспоставените регистри и бази на податоци.  
 
5. Се задолжува Управата за хидрометеоролошки работи, редовно и навремено да обезбедува 
податоци до Земјоделскиот институт и Фитосанитарната управа за непречено спроведување на 
активностите од интегрирана заштита на растенијата.  
 
Податоците да се доставуваат на неделно ниво (среда навечер или најдоцна четврток сабајле), 
во Excel табела со дневни и податоци по час во однос на времето и тоа за: дожд (мм); релативна 
влажност (%); минимална температура (°C); просечна температура (°C); максимална температура 
(°C) и влажност на листовите (часови).  



 
 
 
 

 
Истовремено, се задолжуваат Фитосанитарната управа и Земјоделскиот институт, податоците да 
ги користат само за активностите за интегрирана заштита на растенијата.  
 
6. Се задолжува Министерството за земјоделство, шумарство и водостопанство, во соработка со 
Агенцијата за финансиска поддршка на земјоделството и руралниот развој, во рок од 15 дена, 
до секретарот за јавни политики, координација и следење на Програмата на Владата и на други 
стратешки планови, проекти и инвестиции поврзани со приоритетите на претседателот на 
Владата во Канцеларијата на претседателот на Владата да достави информација за 
имплементација на мерката 126 Инвестиции за реструктуирање на земјоделски стопанства од 
Програмата за финансиска поддршка на руралниот развој за 2026 година.  
 
7. Се задолжува Министерството за животна средина и просторно планирање, во рок од три 
работни дена, до секретарот за јавни политики, координација и следење на Програмата на 
Владата и на други стратешки планови, проекти и инвестиции поврзани со приоритетите на 
претседателот на Владата, во Канцеларијата на претседателот на Владата на Република Северна 
Македонија, да достави информации за тековните проекти за Регионалните центри за 
управување со отпад и расчистување и ремедијација на нерегуларни депонии, со целосни 
информации околу состојбата со реализацијата на проектите, тековните и планираните 
активности, постоечките и планираните проектни единици и нивното финансирање, начинот на 
финансирање на проектите, како и евентуалните проблеми и застој во реализацијата на 
проектите. 
 

Точка 2 
 

Владата ги разгледа Табеларните прегледи за постапување на институции, со прилози и ги 
донесе следните заклучоци: 

 
1. Се задолжуваат институциите од Табеларниот преглед 1 (материјали кои треба да се достават 
до Владата), во рок од две недели да постапат по задолженијата утврдени на седниците на 
Владата и да ги достават информациите, а доколку се доставени материјали по задолженијата 
истите електронски да ги поврзат со соодветната активност. 
 
2. Се задолжуваат институциите од Табеларниот преглед 2 (одложени материјали од седници на 
Владата) и Табеларниот преглед 3 (спорни и нереализирани материјали), во рок од седум дена 
да постапат по задолженијата, за истото со допис да го известат Генералниот секретаријат на 
Владата на Република Северна Македонија и да се произнесат во однос на потребата за 
продолжување на владината постапка за нивните материјали наведени во прегледите, а доколку 
не постапат/известат, истите ќе се сметаат за симнати од Дневен ред/затворени. 

 
Точка 3 

 
По оваа точка немаше предлози. 
 

Точка 4 
 
По оваа точка немаше прашања, ниту предлози. 
 

* 

* * 
 
На седницата се водени стенографски белешки. 



 
 
 
 

 
Седницата заврши во 15:05 часот. 
 


